
UPA2019-imut malittarisassat atuutsinnerini ersarinnerusumik aammalu 

aalajangersimanerunissamik Namminersorlutik Oqartussat pigisaanni taamatullu 

suliffeqarfinni pigisat ilaanniittuni siulersuisunik ilaasortaatitaqartuni 

akissarsitinneqartarnerat pillugu politikikkut malittarisassanik aaqqissuussinermi 

Naalakkersuisut peqquneqarnissaannik Inatsisartut aalajangiiffigisassaattut siunnersuut. 

(Partii Naleqqamit Inatsisartunut ilaasortaatitai) 

 

CD kingarnikoq tusarnaartutut ittuarpara siornarniilli. 

Qatsunnarsilluinnaleraluarpoq ila Partii Naleqqakkut illuinnaasiortumik inuiaqatigiinnullu 

uiverniutinik ima ittunik qalluiuarneri.  

Aap, nalunngilarput tusartuareerlugulu akissaasersuisimanerit qanoq isikkoqartinneqarnersut, 

imaattariaqalersimalerpali ullumikkut nunatta aqunneqarnerani sulinissaq, alloriarnissallu annertuut 

nuisut nunarsuarlu qaalersutullusooq innuttaasut papattassaarlugit pilernissaq? 

Nunatta oqaluttuarisaanerani sanaartungassat annerpaat eqqartorneqartillugit naalakkersuisut 

nassuiaatigereernikuungaluarpaat toqqammaviit sumiinnersut, tassuunattaarlumi oqaatigalugu Partii 

Naleqqakkut namminneq naalakkersuisooqataanerisali nalaanni. 

Ila sooq nutaamik nunatsinni eqqarsarsinnaaneq taama ajornartigaa? Suliuna KGH nalaanituut 

inuuneqarnissarput immaqa orniginarnerusimasoq?  

Ineriartorneq akeqarpoq, aningaasanik isertitsinerunissaq akeqarpoq. Uagulli 

aaliangersaaniartussaanginnarpugut qinikkat sinaakkutinik pitsaanerpaanik pilersitsiniassalluta 

annertuunik pisussanik pisoqarniartillugu. 

Soorunami paasisinnaakuttuussangaluarparput KAIR qulimiguulinnut mittarfinnik marlunnik 

sanatitsinissamut pilersinneqarsimagaluarpat arlaannik ajortoqarnera, unali pisoq 

allarluinnarmiippoq. Soorlumi oqaatigereeringa, nunatta oqaluttuarisaanerani sanaartornerit 

annersaat pingaluattuarnissaa kiisami sapiissuseqarfigineqarpoq qujanaqisumik 

amerlanerussuteqartuniik.  

Uanili ataatsimik tapersersinnaavatsigit, Sikuki Harbour Royal Arctic Line-imut tunniunneqarniarli 

akeqanngitsumik, nunat tamalaat akornganniluunnit atungassiatut naatsorsuussaanngitsoq sumut 

atussangatsigu? Suna immikkoorutigingamiuk, aammami siulersuisui sumut iluaqutaasinnaannersut 

suliffeqarfimmut taama mikitigisumut apeqquserneqarsinnaangami. 



 
Nammineq siunnersuuteqartut oqarnikuunerattuut, tamat oqartussaaqataanerata aqqani 

amerlanerussuteqartut akuerisimasaanni akuersisimanermut mitallernertut 

nipeqalersinnaversaarsiuk.  

Taamak Atassummiik oqaaseqarluta, siunnersuut toqqaannartumik itingartinneqarnissaa 

innersuutingaarput.  


